
A.L. 109 tal-2016

ATT DWAR L-IPPJANAR TAL-IŻVILUPP
(KAP. 552)

ATT DWAR IL-PROTEZZJONI TAL-AMBJENT
(KAP. 549)

Regolamenti tal-2016 dwar l-Att dwar l-Ambjent u l-Ippjanar 
tal-Iżvilupp (Assenjament tal-Attiv, Drittijiet, Debiti, Obbligi

u Funzjonijiet)

BIS-SAĦĦA tas-setgħat mogħtija bl-artikolu 7 tal-Att dwar l-
Ippjanar tal-Iżvilupp, u bis-saħħa tas-setgħat mogħtija bl-artikolu 8
tal-Att dwar il-Protezzjoni tal-Ambjent, il-Ministru responsabbli
għall-Iżvilupp Sostenibbli, l-Ambjent u Tibdil fil-Klima u s-
Segretarju Parlamentari responsabbli għall-Ippjanar u s-
Simplifikazzjoni Amministrattiva għamlu r-regolamenti li ġejjin fir-
rigward tal-assenjament u t-trasferiment tal-attiv, drittijiet, debiti,
obbligi u funzjonijiet tal-Awtorità ta’ Malta dwar l-Ambjent u l-
Ippjanar:-

Titolu.1. It-titolu ta’ dawn ir-regolamenti hu r-Regolamenti tal-2016
dwar l-Att dwar l-Ambjent u l-Ippjanar tal-Iżvilupp (Assenjament tal-
Attiv, Drittijiet, Debiti, Obbligi u Funzjonijiet).

Riċev ibbli u 
drittijiet, 
responsabbilta- 
jiet u obbligi 
assenjati lill-
Awtorità tal-
Ippjanar.
Kap. 552.

2. Mill-4 ta’ April 2016 kull riċevibbli u drittijiet,
responsabbilitajiet u obbligi tal-Awtorità ta’ Malta dwar l-Ambjent u
l-Ippjanar ser jiġu assenjati lil u ser ikomplu jkollhom effett fir-
rigward tal-Awtorità tal-Ippjanar daqs li kieku magħmula taħt l-Att
dwar l-Ippjanar tal-Iżvilupp.

Funzjonijiet li 
attwalment qed 
jiġu mwettqa 
mid-Direttorat 
tal-Ippjanar tal-
Awtorità ta’ 
Malta dwar l-
Ambjent u l-
Ippjanar assunti 
mill-Awtorità 
tal-Ippjanar.
Kap. 552.
Kap. 549.

3. Mill-4 ta’ April 2016 il-funzjonijiet kollha li attwalment
qed jiġu mwettqa mid-Direttorat tal-Ippjanar tal-Awtorità ta’ Malta
dwar l-Ambjent u l-Ippjanar għandhom jiġu assenjati u assunti mill-
Awtorità tal-Ippjanar kif stabbilita taħt l-Att dwar l-Ippjanar tal-
Iżvilupp, u l-funzjonijiet kollha attwalment mwettqa mid-Direttorat
għall-Protezzjoni tal-Ambjent tal-Awtorità ta’ Malta dwar l-Ambjent
u l-Ippjanar għandhom jiġu assenjati u assunti mill-Awtorità għall-
Ambjent u r-Riżorsi kif stabbilita taħt l-Att dwar il-Protezzjoni tal-
Ambjent.

L-Awtorità tal-
Ippjanar u l-
Awtorità għall-
Ambjent u r-
Riżorsi 
jassenjaw u 
jittrasferixxu 
kwalunkwe 
attiv, eċċ.
Kap. 552.
Kap. 549.

4. Mill-4 ta’ April 2016 l-Awtorità tal-Ippjanar kif stabbilita
taħt l-Att dwar l-Ippjanar tal-Iżvilupp, u l-Awtorità għall-Ambjent u r-
Riżorsi kif stabbilita taħt l-Att dwar il-Protezzjoni tal-Ambjent,
għandhom jiġu delegati sabiex jassenjaw u jittrasferixxu kwalunkwe
attiv, drittijiet, debiti, obbligi u funzjonijiet oħra tal-Awtorità ta’
Malta dwar l-Ambjent u l-Ippjanar sa mhux aktar tard mill-31 ta’
Lulju 2016.

Funzjonijiet li 
attwalment qed 
jiġu mwettqa 
mid-Direttorat 
għas-Servizzi 
Korporattivi u 
mid-Direttorat 
għall-Infurzar 
għandhom 
ikunu 
temporanjament 
assenjati u 
assunti mill-
Awtorità tal-
Ippjanar.
Kap. 552.

5. Mill-4 ta’ April 2016 il-funzjonijiet kollha li attwalment
qed jiġu mwettqa mid-Direttorat għas-Servizzi Korporattivi u l-
funzjonijiet kollha li attwalment qed jiġu mwettqa mid-Direttorat
għall-Infurzar għandhom ikunu temporanjament assenjati u assunti
mill-Awtorità tal-Ippjanar kif stabbilita taħt l-Att dwar l-Ippjanar ta’
l-Iżvilupp, sakemm jiġu assenjati b’mod permanenti skont ir-
regolament 4.

